
				এই পাতাটির মুদ্রণ সংশোধন করা প্রয়োজন। 
তৃতীয় প্রশ্ন পূরণের গল্প । St
সকল ধনাদি নগরীয় দুঃখিদিগকে প্রদান-পূৰ্ব্বক বিদায় লইয়া মাজেন্দ্রানে গমন করলেন ।
পথের মধ্যে একটি কৃষ্ণ-সৰ্প ও নকুল উভয়ে যুদ্ধ করিতেছে দেখিয়া দণ্ডায়মান হইয়া দর্শন করিতে লাগিলেন, কিন্তু নকুল কৃষ্ণ-সপকে পরাজয় করিতে পারিতেছে না, কৃষ্ণ-সপ নকুলকে পরাজয় করিতে পারগ হইতেছে, হাতে উচ্চৈঃস্বরে বলিলেন, হে জন্তুদ্বয় ! তোমাদিগের উভয়ের মধ্যে এমন কি বিবাদ আছে যে তোমরা এৰূপ যুদ্ধ করিতেছ? সৰ্প বলিল, এ আমার পিতাকে ছেদন করিয়াছে ৷ নকুল বলিল এ আমার খাদ্য, যেৰূপ ইহার পিতাকে ভক্ষণ করিয়াছি, সেইৰূপ ইহাকেও ভক্ষণ করিব, হাতেম্ বলিলেন, হে নকুল: যদি তোমার মাংসের আবশ্যক হর, তবে আমাকে বল, আমি আপন দেহ হইতে তোমাকে দিই ; হে সৰ্প । যদি আপন পিতৃ-বধের পরিশোধ চাও, তবে আমাকে, দংশন কর ; এই কথায় তাহার যুদ্ধ করণে ক্ষান্ত হইল । পরে নকুল বলিল হে জগদীশ্বরের দাস! তুমি মাংস দিবার প্রতিজ্ঞ করিয়াছ দাও। হাতে বলিলেন, কোন স্থানের দিব ? নকুল বলিল আপনার মুখের দাও। চ তেম্ খঞ্জর-অস্ত্র বহির্গত করিয়া মুখে আঘাত করতে উদ্যত হইলেন, নকুল উচ্চৈঃস্বরে বলিল, ক্ষান্ত হও, হে যুবক : আমি তোমাকে পরীক্ষা করিতেছিলাম, তোমার সাহসের প্রতি ধন্যবাদ । পরে তাহারা উভয়ে মনুষ্যাকার হইল, হাতেম্ বলিলেন, হে প্রিয়দ্বয় ইহার বৃত্তান্ত কি ? নকুল বলিল, আমরা দুই জনে জীনজাতি, আমি ইহার পিতাকে এই জন্য ছেদন করিয়াছি যে তাহার কন্যার প্রতি আসক্ত ছিলাম, সে আমাকে আপন কন্যাকে দেয় নাই, এ ব্যক্তি তাহার ভ্রাতা, অমর সঙ্গে ইহার শক্ৰতা আছে, এই জন্য ইহাকেও

